Cofnodion Is-bwyllgor Drama, Eisteddfod yr Urdd, Ynys Mon
Cynhaliwyd y cyfarfod yn Ysgol Gyfun Llangefni nos Fawrth, Hydref yr 21ain am 7 o'r gloch.

Elwyn Jones (Is-gadeirydd), John Roberts, William Davies, Marlyn Samuel
Cofnodion y pwyllgor diwethaf

Derbyniwyd fod cofnodion y pwyllgor diwethaf yn gywir.

Materion yn codi


i
Penderfynwyd ceisio trefnu dwy noson o adloniant yn Theatr Fach, Llangefni



ar gyfer mis Ionawr a mis Chwefror.  Mae Gwawr yn mynd i wneud 



ymholiadau ynglŷn a dyddiadau posib yn y theatr a pherfformwyr ar gyfer y



cyfarfod nesaf.

Materion a drafodwyd

a)
Fe groesawyd Bethan Reynolds, cynrychiolydd Pwyllgor drama yr Urdd.  

Roedd Bethan wedi dod i'r cyfarfod er mwyn esbonio be fyddai'r Urdd ei 


angen gan aelodau'r pwyllgor yn ystod wythnos yr eisteddfod. 


Eglurodd Bethan fod Sheelagh a hithau wedi bod amgylch nifer o lefydd er 

mwyn gweld ble fyddai fwyaf addas.  Roeddynt wedi ymweld a Ysgol 


Uwchradd Bodedern; Theatr 
Fach, Llangefni; Canolfan Ucheldre, Caergybi.  

Roedd nifer o bwyntiau i'w hystyried - faint o gymorth a chydweithrediad 

fyddai'r Urdd yn ei dderbyn gan y lle ei hun;  oedd 'na ddigon o le i'r plant a'r  

bobol ifanc berfformio a pharatoi ar gyfer y perfformiad;  a fyddai'r lle yn 

cael ei weinyddu'n gwbwl Gymraeg.



Fe gafwyd trafodaeth ynglŷn a'r 3 lleoliad ac yna fe ofynnwyd i Bethan ble'r



oedd hi yn ei ffafrio.  Dywedodd Bethan ei bod hi'n ffafrio Ysgol Uwchradd



Bodedern a hynny am amryw o resymau - roedd 3 technegydd Cymraeg yno



oedd yn awyddus iawn i helpu;  digonedd o le i baratoi bwyd ar gyfer y 



cystadleuwyr;  digonedd o ystafelloedd i'w defnyddio fel ystafelloedd newid



a.y.y.b.



Cafwyd trafodaeth bellach - ac fe ofynnwyd i Bethan a fyddai hi'n fodlon 



ystyried Ysgol David Hughes, Porthaethwy hefyd.  Fe gytunodd Bethan i 


wneud hynny.


Aeth Bethan ymlaen i restru y dyletswyddau y bydd angen i'r pwyllgor fod



yn gyfrifol amdanynt yn ystod y nosweithiau - stiwardio, gwerthu tocynnau,



gweinyddu bwyd.  Mae'n debyg y bydd angen 6 neu 7 o stiwardiaid ar gyfer



3 neu 4 o nosweithiau.  Eglurodd Bethan y bydd ganddi gwell syniad erbyn 



mis Ionawr.



Fe wnaeth Bethan gais am berson lleol i fod yn gyswllt rhwng yr Urdd a pha



bynnag leoliad gaiff ei ddewis - gan mai yng Nghaerdydd mae swyddfa 


Bethan.  Fe gytunodd Gwawr i fod yn gyfrifol am hynny.

Dyddiad a lleoliad y cyfarfod nesaf

Nos Lun y 10fed o Dachwedd - ysgol gyfun Llangefni - am 7 o'r gloch.

